
Саясий партиялар инсандын биригүүгө жана өз пикирин эркин билдирүүгө негизги укуктарын билдирүү үчүн жамааттык уюштуруу платформасын билдирет. Алар калктын саясий турмушта катышуусунун жана алар менен байланышкан укуктарын ишке ашыруунун шайманы болуп саналат
Плюралисттик коомдун саясий турмушунун негиз түзүүчү элементи болуп, саясий партиялар шайлоочулардын маалымдар жана социалык активдүү контингентин калыптандырууда маанилүү ролду ойнойт. 
Саясий партиялар өлкөнүн калкынын саясий эркин ишке ашырган демократиянын маанилүү институттарынын бири болуп саналат, анын негизги милдеттеринин бири мыйзам менен каралган формаларда мамлекетти башкарууда катышуу болуп саналат. Саясий партиялар элдин кызыкчылыгын билдирип жана жарандык коомдун тездеткичи болушу керек. 
Азыркы учурда түзүлгөн реалийлерди, жарандык коомдун өнүгүүсүн, Кыргыз Республикасынын шайлоо системасын реформалоонун жана мындан ары өнүктүрүүнү, коом алдындагы чакырыктарды эске алып, 1999-жылдын 12-июнундагы “Саясий партиялар жөнүндө” Кыргыз Республикасынын Мыйзамы өзүнүн мүчөлөрүн бир инсандын негизинде эмес, идеологиянын негизинде бириктирген жашоого жөндөмдүү жана атаандашуучу саясий партияларды түзүү жана иштөөсү үчүн жетиштүү шарттарды түзбөйт. 
Сунушталып жаткан “Саясий партиялар жөнүндө” Кыргыз Республикасынын Мыйзамынын долбоору өлкөнүн турмушунда саясий партиялардын ролун мындан ары бекемдөө максатында иштелип чыккан жана колдонуудагы 1999-жылдын 12-июнундагы “Саясий партиялар жөнүндө” Кыргыз Республикасынын Мыйзамын талдоонун, 2008-жылдан тартып ушул мезгилге чейин Жогорку Кеңештин депутаттарынын демилгелеринин негизинде, ошондой эле эл аралык укуктун принциптерин, эл аралык укук колдонуу практикасын жана башка өлкөлөрдүн мыйзамдарына эске алуу менен иштелип чыкты. 
Саясий партриялардын ишин укуктук жөнгө салуу кыйла татаал тема болуп саналат жана проблемалардын кеңири чөйрөсүн камтуунун талап кылат. Албетте, саясий партиялар коргоого муктаж, бирок шайлоо процессиндеги жана демократиялык башкаруудагы саясий партиялардын өзгөчө ролун көңүлгө алып, мамлекет партиялардын ишин бул эффективдүү, өкүлчүлүктүү жана калыс демократиялык башкаруунун камсыз кылуу үчүн зарыл деңгээлде жөнгө салган практика жалпы кабыл алынган практика болуп саналат. Мында жарандардын эркин биригүүгө, сөз жана ынанамы эркиндигине укугун таануу менен, демократиялык коомдун иштөөсү үчүн негиз түзүүчү катары мамлекет бул укукту ишке ашырууга бөгөт түзбөшү керек. Андыктан саясий партияларды түзүүнү жана ишин чектөөгө болбойт. 
Бир катар мамлекеттердин практикасы  көрсөткөндөй, көпчүлүк демократиялык мамлекеттер саясий партияларды түзүүнү максималдуу жөнөкөйлөштүрүүгө умтулат. Алсак, Германияда, Грецияда жана Швейцарияда саясий партияларды каттоо жөнүндө талаптар жок. Данияда жана Нидерланддарда саясий партиялар катталууга тийиш эмес, шайлоого катышуу үчүн аларга белгилүү бир формалдуулукту аткаруу зарыл. Каттоо талап кылынган айрым өлкөлөрдө бул жөнөкөй формалдуулук – мисалы Австрияда, Уругвайда, Норвегияда.
Бул принциптерден алганда, чет мамлекеттердин тажрыйбасын эске алып, бул мыйзам долбоорунун демилгечилери саясий партиянын түзүү үчүн демилгечилердин санын 10 адам өлчөмү жөнүндөгү ченемди калтырууну сунуш кылышат, анткени аталган ченем  жарандарга биригүүгө өз укуктарын эркин жана тоскоолдуксуз ишке ашырууга мүмкүнчүлүк берет. Мында саясий партиялар өз ишинде мыйзамдуулук, ыктыярдуулук, ачыктык, отчеттууулук, партиянын мүчөлөрүнүн тең укуктуулугу, гуманизм, толеранттуулук, коллегиалдуулук, өз алдынча башкаруучулук принциптерин жетекчиликеке алышат.
Саясий партиялар өлкө калкынын кызыкчылыгын билдиргендиктен партия мүчөлөрүнө тең укуктар кепилденүүгө тийиш жана партиянын жетектөөчү органдарында, талапкерлердин тизмелерине көрсөтүүдө жана мамлекеттик бийликтин жана жергиликтүү өз алдынча органдарында шайлануучу  кызмат орундарына көрсөтүүдө партия мүчөлөрү үчүн жынысына, улутуна, жаш курагына, ден соолугунун абалына карабастан тең укуктуу мүмкүнчүлүктөр түзүлдү. Сунушталган мыйзам долбоордо саясий партиялар ачык-айкын иштейт, партиялардын программалары, уставы, ишмердүүлүгү, финансылык отчеттуулугу, талапкерлерди көрсөтүүнүн тартиби жана партиянын иши менен байланыштуу башка маалымат колдонуу үчүн ачык болууга тийиш деп белгиленген. Мыйзам долбоору диний, этностук негизде партияларды түзүүгө тыюу салууну белгилөөнү сунуштайт. Бирок партиялардын мүчөсү динге ишенүү белгилери боюнча чектөөгө, басмырлоого кабылбай тургандыгы белгиленет. 
Саясий партияда мүчөлүк ыктыярдуу болуп эсептелгендиктен сунушталган мыйзам долбоор партия мүчөлөрүнүн шайлоого гана эмес, партиянын жетектөөчү органдарына шайланууга, партиянын иши жөнүндө маалымат алууга укуктарын белгилейт, ошондой эле партиянын мүчөлүгүнөн өз каалоосу боюнча каалаган убагында чыгууга партиянын мүчөсүнүн укугун белгилейт.
Партиянын мүчөлөрүн да, шайлоочуларды бушайман кылган чоң көйгөйлөрдүн бири саясий партиялар тарабынан мамлекеттик бийликтин органдарында жана жергиликтүү өз алдын башкаруу органдарында шайлануучу кызмат орундарына талапкерлердин тизмесин түзүү тартиби болуп эсептелет. Партиянын мүчөлөрүнүн укуктарын коргоо максатында мыйзам долбоордо партиянын уставы шайлоого катышуу тартиби жөнүндө жобону жана башка иш-чараларды, талапкерлердин тизмесин түзүү тартибин, ички партиялык талаш-тартыштарды чечүү тартибин камтууга тийиш экендигин белгилөө сунушталууда. 
Партия мүчөлөрүн коргоо максатында мыйзам долбоордо партиянын уставы шайлоого жана башка иш-чараларга катышуу тартиби, талапкерлердин тизмесин түзүү тартиби, партия ичиндеги талаш-тартыштарды чечүү тартиби жөнүндө жобону камтууга тийиш. 
Азыркы убакта Кыргыз Республикасында 200дөн ашуун саясий партия катталган. Мында өлкөнүн калкына саясий партиялардын программалары дайыма эле жеткиликтүү эмес. Ушул маселени чечүү максатында саясий партиялардын программалары саясий партиянын расмий сайтында жарыяланууга тийиш, ошол эле убакта шайлоочуларга маалымдоо үчүн Кыргыз Республикасынын Борбордук шайлоо комиссиясына жиберилет.
Өзүнүн негизги функцияларын аткаруу үчүн шайлоо мезгилинде жана шайлоолордун арасында саясий партиялар каржылоого муктаж. Демилгечилер тарабынан саясий партиялардын каражаттары кайсы ресурстардын эсебинен түзүлүшү мүмкүндүгүн белгилөө сунушталат. Мында саясий партиялар каржыланбоого тийиш булактарга так тыюу салууларды аныктоо сунушталат (чет мамлекеттердин, чет элдик жеке жана юридикалык жактардын, эл аралык уюмдардын ж.б. эсебинен). Саясий партиялар жарандар шайлануучу кызмат орундарына шайлануу укугун ишке ашырган маанилүү курал болуп эсептелгендиктен, мындай чектөөлөр өлкөнүн ички саясий кырдаалынын өнүгүүсүнө чет элдик капиталдын таасирин алдын алууга багытталган.
Мыйзамдын долбоорунда сунушталган негизги новелланын бири болуп саясий партиялардын ишин түз мамлекеттик каржылоо болуп эсептелет. Мыйзам долбоордо мамлекеттик каржылоону Кыргыз Республикасынын Жогорку Кеңешинин депутаттыгына шайлоодо катышуунун жыйынтыгы же жергиликтүү кеңештердин депутаттарынын шайлоолордо катышуусунун жыйынтыгы боюнча шайлоо мыйзамдарында белгиленген шайлоо босогосунан төмөн шайлоочулардын добушунун белгилүү бир пайызын алган саясий партиялар алышаары каралат. Мамлекеттик каржылоодо шайлоого катышкан, шайлоочулардын добуштарынын белгилүү бир пайызын алган, гендердик өкүлчүлүк, жаштар өкүлчүлүгү, ДМЧА, этностук азчылык боюнча талаптарды талапкерлердин тизмесин көрсөтүүдө  шарттарды аткарган, бирок мандаттарды бөлүштүрүүгө катышпаган саясий партияларга бөлүүнү сунуш кылат. Каржылоонун өлчөмү тиешелүү жылга республикалык бюджетке карата пайыздык катышта аныкталат.
Азыркы учурда бүткүл дүйнөдө саясий партияларды мамлекеттик финансылоо коррупцияны алдын-алуу куралы, саясий партиялардын коомдун турмуштагы  маанилүү ролун колдоо жана саясий партиялардын жеке кайрымдуулук кылуучулардан көз карандылыгын кыскартуу үчүн колдонулат. Саясий партияларды мамлекеттик финансылоо системасы  бардык партияларга шайлоого катышууда бирдей мүмкүнчүлүктөрдү камсыз кылуу үчүн арналган, бул өз кезегинде  саясий плюрализмди бекемдейт жана  демократиялык институттардын талаптагыдай иштөөсүнө өбөлгө түзөт.
Саясий партияларды мындай түрдө мамлекеттик финансылоону киргизүү шайлоочулардын белгилүү бир пайызынын колдоосуна ээ саясий партияларга өзүнүн иштеп кетүүсүн колдоого мүмкүндүк берет. Мында мамлекеттен алынган финансы каражаттарын саясий партиялар максаттуу багытта так колдонуп жана өзүнүн отчеттуулугун компетенттүү мамлекеттик органга бериши керектигин белгилеп кетүү керек. 
Саясий партиялардын ишинин негизги принциптеринин бири отчеттуулук болуп саналат. Саясий партиялардын акчалай каражаттарынын түзүү булактары жана алардын чыгымдалышы жөнүндө маалыматтардын жоктугу өлкөнүн жарандарынын тынчсыздануусун чакырууда. Бул проблеманы чечүү үчүн демилгечилер саясий партиялардын өзүнүн ар жылдык финансылык отчетторун өзүнүн расмий  сайтында, ошондой эле жалпыга маалымдоо каражаттарында  милдеттүү жайгаштыруусун белгилөөнү сунуштоодо. Ошондой эле саясий партиялардын белгиленген форма боюнча отчеттуулугу Борбордук шайлоо комиссиясынын сайтында жарыялоо сунушталат.   
Партиялардын каражаттарынын түзүлүш булактары жөнүндө маалыматтарды камтыган саясий партиялардын отчеттуулугун, алардын чыгымдалышын, өлчөмдөрүн КР БШК сайтында жарыялоо жарандарга бир порталдан бардык саясий партиялардын финансылык иши жөнүндө маалыматты алуусуна мүмкүнчүлүк берет.   
Бул ченемди киргизүү коррупцияга каршы БУУнун конвенциясынын 7-беренесинин мазмунуна жана духуна ылайык келет, ал талапкерлерди жана саясий партияларды финансылоонун кыйла ачыктыгына жетишүүгө мамлекеттин  күч жумшоосун милдеттендирет. Финансылык ишмердик жөнүндө маалыматтарды  ачуу мындай ачыктыкка жетишүүнү негизги ыкмаларынын бири болуп саналат.
Мыйзамдын долбоору менен мыйзамдарды сактабагандык үчүн саясий партияларды жоопкерчиликке тартуу механизмдерин бекемдөө сунушталат.
 Мыйзамдын бул долбоору ишкердик иштин маселелерин козгобой тургандыгын белгилеп кетүү зарыл, жөнгө салуу таасирин талдоо жүргүзүү талап кылынбайт (Кыргыз Республикасы ченемдик укуктук актылары жөнүндө” Кыргыз Республикасынын Мыйзамынын 19-беренеси).
Шайлоо босогосунан өтпөй калган саясий партиялардын шайлоо күрөөсү катары келип түшкөн акча каражаттары финансылоо булактары боло алат. Мыйзамдын долбоору кеңири талкуудан, анын ичинде эксперттик топтордун талкуусунан өттү. 
Бул Мыйзам долбоору Кыргыз Республикасынын мыйзамдарына шайкеш келет. “Кыргыз Республикасынын ченемдик укуктук актылар жөнүндө” Кыргыз Республикасынын Мыйзамынын 22-беренесине ылайык мыйзам долбоору коомдук талкуулоо үчүн Кыргыз Республикасынын Жогорку Кеңешинин расмий сайтында жайгаштырылган, сунуштар жана сын-пикирлер түшкөн жок.
Сунушталган мыйзам долбоору жөнгө салуу таасирин талдоону талап кылбайт, анткени ишкердик ишти жөнгө салууга багытталган эмес.
Ошондой эле ушул мыйзам долбоорун кабыл алуу социалдык, гендердик, экологиялык, коррупциялык, укук коргоочулук, экономикалык, укуктук кесепеттерге алып келбейт. 

